
Broj: 02-23-6125/22-1
Datum: 26.09.2022. godine

Na osnovu člana 24. Zakona o cestovnom prijevozu F BiH („SL. Novine F BiH“ broj: 
28/06 i 2/10), člana 4. i 5. Pravilnika o načinu, kriterijima i postupku usuglašavanja, ovjeri
registriranju voznih redova, te sadržaju i načinu vođenja registra („Službene novine 
Federacije BiH“ broj 79/13. 91/14. 98/14 i 84/15) i Rješenja Općinskog načelnika o pokretanju 
postupka usklađivanja i registracije reda vožnje na općinskim linijama broj: 02-23-6125/22 od 
dana 27.07.2022. godine, općinski načelnik putem Službe privrede/gospodarstva, na 
području općine Jajce

O B A V J E Š T A V A
PRIJEVOZNIKE

Da je Rješenjem: 02-23-6125/22 od dana 27.07.2022. godine pokrenut je postupak 
usklađivanja i registracije redova vožnje linijskog prijevoza putnika na općinskim linijama za 
period od 2022. - 2025. godine.

Zainteresovani prijevoznici koji imaju registrovane redove vožnje za općinske 
autobusne linije i žele iste održavati u naprijed utvrđenom registracijskom periodu, kao i 
prijevoznici koji žele predložiti red ili redove vožnje za postupak usklađivanja općinskih 
autobusnih linija, pozivaju se da podnesu zahtjev za usklađivanje redova vožnje.

Uz zahtjev za usklađivanje redova vožnje i registraciju redova vožnje za navedeni 
period potrebno je dostaviti:

I Prijedlog redova vožnje

Prijedlozi redova vožnje koji se dostavljaju na usklađivanje moraju biti urađeni na 
propisanim obrascima (obrazac 1a) iz Pravilnika o načinu, kriterijima i postupku 
usuglašavanja, ovjeri registrovanih voznih redova, te sadržaju i načinu vođenja 
registra („Službene novine Federacije BiH“ broj 79/13. 91/14. 98/14 i 84/15), te 
usaglašeni sa Pravilnikom o načinu, kriterijima za određivanje Daljinara i minimalnim 
vremenima vožnje (“Službene novine Federacije BiH”, broj 32/18)- dio daljinara koji se 
odnosi na općinsku autobusnu liniju (Općina Jajce)- donesenog od strane Federalnog 
ministarstva prometa i komunikacija. Prijedloge redova vožnje dostaviti u štampanom i 
elektronskom obliku.

II Dokaze o ispunjavanju uslova za obavljanje linijskog prijevoza osoba u unutrašnjem 
cestovnom saobraćaju (član 11. Pravilnika) kako slijedi:

1. Rješenje o upisu poslovnog subjekta u sudski registar sa spiskom registrovanih 



djelatnosti koje ne može biti starije od 30 dana od dana objave ovog obavještenja u 
„službenim novinama Općine Jajce“

2. Uvjerenje o poreznoj registraciji – ID broj i dokaz o prijavi upravi za indirektno 
oporezivanje PDV broj

3. popis zaposlenih vozača ovjeren od strane Federalnog zavoda za PIO/MIO, ne može biti 
stariji 30 dana od dana objave ovog obavještenja u Službenim novinama općine Jajce

4. ovjerene kopije važećeg Rješenja o ispunjavanju tehničko eksploatacionih uslova za 
sve autobuse koji prijevoznik posjeduje u vlasništvu izdate od Ministarstva 
privrede/gospodarstva SBK/KSB u Travniku

5. ovjerenu kopiju zaključenog ugovora o osiguranju putnika od posljedica nesretnog 
slučaja ili potvrdu osiguravajuće kuće da je taj Ugovor zaključen ili ovjerenu kopiju 
zaključene Police osiguranja za pojedinačno vozilo - autobus

6. dokaz o uplati za troškove postupka usklađivanja ili postupka odobravanja, ovjeren od 
strane banke i priložen uz svaki red vožnje, iz kojeg je vidljiva uplata za svaki polazak, 
odnosno povratak. Ukoliko ima više redova vožnje, prijevoznik može jednom 
uplatnicom uplatiti za sve polaske i povratke, s tim da na posebnom listu napravi i ovjeri 
spisak svih polazaka i povrataka na koje se uplata odnosi

7. za redove vožnje koji će se održavati u kooperaciji prijevoznik je dužan dostaviti ugovor
o kooperaciji koji mora obavezno sadržavati sljedeće elemente:

a) režim održavanja linije od strane kooperanta
b) spisak polazaka i povrataka koji održava pojedini prijevoznik i u 

kojem period
c) način sticanja i raspodjele dobiti između kooperanata i način 

formiranja cijene prijevoza
d) i druge ovjerene elemente potpisane i ovjerene od strane svih

kooperanata

8. Spisak registrovanih redova vožnje (Prilog 4) ovjeren kod nadležnog organa za ovjeru 
dokumenata koji sadrži popis svih registrovanih redova vožnje, nazive linija i 
kooperanta sa kojim iste održava, broj polazaka i povrataka razvrstanih po rangu linije i 
organu koji je izvršio registraciju reda vožnje

III Troškovi za postupak usklađivanja i registraciju redova vožnje iz stava II tačke 6 utvrđeni 
su u sljedećim iznosima :

∑ Za stari red vožnje bez promjene 60,00 KM
∑ Za stari red vožnje sa statusnom promjeno 60,00 KM
∑ Za stari red vožnje sa promjenom 120,00 KM
∑ Za novi red vožnje 300,00 KM za svaki polazak

Uplate naknada za postupak usklađivanje i registraciju redova vožnje mogu se izvršiti
na depozitni račun Općine Jajce broj: 3060250000480835, vrsta prihoda 722131, budžetska 
organizacija 0000000, šifra Općine Jajce 042 sa naznakom „naknada za usklađivanje 
redova vožnje na općinskim linijama“

IV U postupak usklađivanja i registracije neće biti uvršteni:



∑ Red vožnje koji nije blagovremeno dostavljen
∑ Red vožnje,  polazak ili povratak, ako nije urađen u skladu sa Zakonom o 

cestovnom prijevozu F BiH („Sl. novine F BiH“ broj: 28/06 i 2/10) i Pravilnicima 
donesenim na osnovu istog

∑ Novi polazak ili novi povratak koji nije urađen u skladu sa Daljinarom koji važi za taj 
rang linije

∑ red vožnje sa promjenom kod kojeg je voljom prijevoznika brisana stanica ili stajalište na 
način da je predložen red vožnje, polazak ili povratak postao linija direktnog prijevoza;

∑ red vožnje koji nije urađen i prijavljen na propisanom obrascu i u skladu sa Pravilnikom; 
∑ red vožnje prijevoznika koji ne priloži potpunu dokumentaciju sa vjerodostojnim 

dokazima u skladu sa odredbama ovog pravilnika;
∑ red vožnje prijevoznika koji ne ispunjava uslove iz člana 11. ovog pravilnika; 
∑ red vožnje prijevoznika za koji nije dostavljen dokaz o izvršenoj uplati naknade za 

provođenje postupka usklađivanja redova vožnji; 
∑ red vožnje, polazak ili povratak bez prometnog smisla;
∑ red vožnje koji nije urađen u skladu sa odredbama Pravilnika o načinu, kriterijima i 

postupku usuglašavanja, ovjeri registrovanih voznih redova, te sadržaju i načinu 
vođenja registra

V Materijali (zahtjev i propisani obrasci) mogu se preuzeti u elektronskom obliku sa 
službene web stranice Općine Jajce, ili na protokolu Općine Jajce

VI Zahtjeve sa propisanom dokumentacijom zainteresovani prijevoznici dužni su dostaviti
najkasnije 30 dana od dana objave ovog obavještenja u “Službenim novinama
Općine Jajce”.

VII Nepotpuni i neblagovremeni zahtjevi neće biti razmatrani i neće biti uvršteni u postupak 
usklađivanja redova vožnje.

VIII Zahtjev sa redovima vožnje i dokumentacijom za postupak usklađivanja se dostavlja u zatvorenoj 
i zapečaćenoj koverti na protokol Općine Jajce ili putem pošte na adresu: Općina Jajce, ulica 
Nikole Šopa bb,  70101 Jajce, sa naznakom „KOMISIJA ZA USKLAĐIVANJE REDOVA 
VOŽNJE- NE OTVARAJ“.

Ovaj Oglas objaviti će se u „Službenim novinama Općine Jajce”; dnevnim novinama
“Oslobođenje”; na službenoj web stranici Općine Jajce i na oglasnoj table Općine Jajce.

O mjestu i vremenu održavanja sastanka na kome će se izvršiti javno otvaranje koverti i 
održavanje sastanka na kojem će se izvršiti usklađivanje redova vožnje, prijevoznici će biti 
blagovremeno obavješteni. 

Općinski načelnik

Edin Hozan


